
GOUVÈNÈ HOCHUL ANONSE DEFI ENÈJI ENTÈLIJAN NEW YORK/ISRAEL KI 
KOUTE 1 MILYON DOLA A AP AKSEPTE FÒMILÈ KOUNYE A  

  
Konpayi ki gen syèj jeneral an Izrayèl yo envite pou yo pwopoze teknoloji pyonye 
pou benefisye operasyon sèvis piblik Eta New York yo ak pou avanse pwogram 

enèji pwòp Gouvènè a  
  

Konpetisyon pou dezyèm faz la ap ouvri jodi a  
 
Gouvènè Kathy Hochul te anonse jodi a lansman Defi Enèji Entèlijan Otorite Enèji New 
York (New York Power Authority, NYPA) & Izraèl (New York Power Authority (NYPA) & 
Israel Smart Energy Challenge) pou ane 2022 a, k ap chècheteknoloji demaraj nan men 
konpayi ki gen katye jeneral an Izrayèl pou ede satisfè bezwen operasyon sèvis piblik 
New York yo epi fè avanse transfòmasyon enèji pwòp Eta a. Ganyan prim konpetitif 1 
milyon dola a pral kolabore ak NYPA, ki se pi gwo sèvis piblik eta nan peyi a, sou pwojè 
inovasyon enèji entèlijan ke NYPA oswa lòt gwo sèvis piblik yo ka deplwaye pou sipòte 
livrezon elektrisite abòdab, pwòp ak fyab yon fason ki efikas nan tout eta a.  
  

"New York ak Izrayèl genyen yon istwa kolaborasyon ki long ak yon enterè komen nan 
devlope nouvo solisyon enèji pwòp ki pral adrese chanjman klimatik la epi ki pral 
benefisye mityèlman sistèm elektrik nou yo", Gouvènè Hochul te deklare. "Defi Enèji 
Entèlijan an pral bay ti konpayi demaraj yo opòtinite pou yo travay ak yon gwo sèvis 
piblik epi pèmèt Eta New York konsève avans li kòm yon inovatè pandan l ap avanse 
yon fason agresif nan direksyon yon rezo elektrisite 100 pousan zewo emisyon disi 
2040."  

  
Yo te anonse konpetisyon an jodi a pandan yon webinè entènasyonal vityèl ak 
diskisyon panèl kote patisipan yo te aprann detay sou rekonpans yo epi yo te tande 
plizyè konpayi Izrayelyen ki deja fè patenarya ak NYPA.  
NYPA ap kolabore ak EnergyCom ak Asosiyasyon Enèji Entèlijan Izrayèl (Israel Smart 
Energy Association, ISEA) pou lanse dezyèm konpetisyon sa a pami konpayi inovatè ki 
gen katye jeneral nan Eta Izrayèl la pou sipòte pwochen jenerasyon evolisyon enèji 
pwòp la. Yo pral idantifye epi yo pral bay opòtinite ak youn oswa plis konpayi inovatè 
pou travay avèk NYPA a pou ogmante teknoloji yo nan pwojè demonstrasyon pilòt pou 
satisfè bezwen espesifik operasyon sèvis piblik elektrik yo.  
  
Anbasadè Asaf Zamir, Konsil Jeneral Izrayèl nan New York te deklare, "Izrayèl 
rekonèt entènasyonalman kòm yon sant teknoloji avanse ki mache ak inovasyon dènye 



kri ak lide antreprenè ak konpayi Izrayelyen ki gen atitid pozitif. Nou pataje anpil nan 
menm objektif ak valè ak Eta New York nan sa ki gen pou wè ak abòde chanjman 
klimatik ak pwomote enèji vèt. Kolaborasyon nou yo te benefisye nou tou de e sa te 
lakòz pwogrè dirab nan endistri enèjetik yo atravè mond lan. Defi New York/Israel 2022 
a pral bay resous pou yon konpayi demaraj ki pwomèt ki pare pou fè yon gwo lide 
tounen yon solisyon pratik ki pote benefis nan domèn enèjetik la nan New York ak nan 
yon echèl ki pi laj."  
  
An desanm, Gouvènè Hochul ak Zamir te anonse Prisma Photonics ki baze nan Tel-
Aviv, ki se yon founisè solisyon siveyans entèlijan pou enfrastrikti fizik, te genyen defi 
2021 NYPA pou sistèm deteksyon pwoblèm liy transmisyon an tan reyèl li a.  
  
Prezidan ak Direktè Egzekitif Jeneral Pwovizwa NYPA a , Justin E. Driscoll, te 
deklare, "Defi Enèji Entèlijan 2022 a pral prezante avantaj travay ak sèvis piblik New 
York la pou konpayi demaraj Izrayelyen nan teknoloji pwòp epi ba yo opòtinite pou teste 
solisyon enèji inovatè pa yo. Operasyon sèvis piblik New York yo pral pwofite 
kolaborasyon sa a ak teknoloji nou teste yo ak potansyèlman aplikasyon yo ka chanje pi 
bon pratik yo atravè Etazini ak Izrayèl epi demontre nouvo fason kreyatif pou bay yon 
rezèv elektrisite pwòp ak fyab ki abòdab pou Nouyòkè yo."  
 
Defi Enèji Entèlijan 2022 NYPA/Israel la pral konsantre sou teknoloji pwochen 
jenerasyon tankou:  

- rechaj veyikil elektrik  
- fyabilite ak sistèm rezo elektrik yo  
- estokaj enèji  
- jesyon enèji nan konstriksyon/kanpis  
- analiz done  
- intèlijans atifisyel  
- reyalite vityèl  
- egzije teknoloji fleksibilite  

 
Minis Ekonomik Izrayèl la nan Amerik di Nò, Anat Katz, te deklare, "Pou yon 
demonstrasyon klè sou lyen enkasab ant Izrayèl ak New York la, pa chèche pi lwen 
pase Defi Inovasyon Enèji Entèlijan NYPA a: Izrayelyen ak Nouyòkè k ap travay 
ansanm pou eksplwate kreyativite yo, bote yo, lespri koperasyon yo ak afinite mityèl yo 
pou ankouraje dirabilite ak pran swen anviwònman an. Pandan n ap pale a, pwogram 
sa a ap bay yon egzanp sou fason pou rezoud pwoblèm ak pwopaje zanmitay atravè 
mond lan. Felisitasyon pou zanmi nou yo nan Eta New York paske yo trase wout la."  
 
Elad Shaviv, Direktè Egzekitif Jeneral Konsènan Asosyasyon Enèji Entelijan 
Izrayèl ak Direktè Egzekitif EnergyCom, te deklare "Nou kontan anpil pou kopere ak 
NYPA a. Kòm yon aktè prensipal nan espas enèji entèlijan an, Izrayèl pral sèvi ak talan 
ak konesans k ap grandi li yo pou avanse tranzisyon mondyal la nan direksyon enèji 
pwòp. Defi sa a pral montre ki jan yon sèvis piblik prensipal ka mennen inovasyon 
pandan y ap ouvri pòt pou konpayi yo montre ak teste teknoloji pa yo pou devlope 
ansanm solisyon potansyèl ki pral benefisye endistri enèjetik yo atravè mond lan."  

Yo pral aksepte aplikasyon yo jiska 11 avril. Yo prevwa anonse seleksyon prim yo nan 
mwa jen.  
  
Konpayi ki enterese yo ka aprann plis sou defi a ak detay sou soumisyon yo ak dat limit 
lan sou  paj wèb NYPA a, oswa lè yo voye mesaj nan imèl 
Manuel.Hamalian@nypa.gov, Direktè, Acha NYPA a  

  
Plan Klimatik Nasyonal Eta New York la  
Ajanda nasyonal sou klima Eta New York la se inisyativ sou klima ak enèji pwòp ki pi 
agresif nan peyi a, ki mande yon tranzisyon òdone epi ki ekitab nan enèji pwòp ki kreye 
travay epi ki kontinye ankouraje yon ekonomi ekolojik pandan Eta New York ap retabli 
anba pandemi COVID-19 la. Enskri nan lwa atravè Lwa sou Lidèchip Klimatik ak 
Pwoteksyon Kominotè a, New York sou yon chemen pou reyalize objektif mandate li a 
nan yon sektè elektrisite zewo emisyon rive 2040, ki gen ladan 70 pousan jenerasyon 
enèji renouvlab rive 2030, ak pou atenn netralite kabòn nan tout ekonomi an. Li chita 
sou envestisman san presedan New York pou devlope enèji pwòp yo, ki enkli plis pase 
33 milya dola nan 102 pwojè enèji renouvlab ak transmisyon ki fèt sou gran echèl nan 
eta a, 6.8 milya dola pou redui emisyon batiman yo, 1.8 milya pou devlope enèji solè, 
plis pase 1 milya dola pou inisyativ transpò pwòp ak plis pase 1.6 milya dola nan 
angajman NY Green Bank yo. Mete ansanm, envestisman sa yo pèmèt kenbe prèske 
158,000 travay nan sektè enèji pwòp la nan New York an 2020, yon kwasans 2,100 
pousan nan sektè enèji solè a ki distribiye depi 2011 ak yon angajman pou devlope 
9,000 megawat enèji ewolyèn sou lanmè a disi 2035. Selon Lwa sou Klima a, New York 
pral apiye sou pwogrè sa a epi diminye emisyon gaz efè sè yo pou 85 pousan pa rapò 
ak nivo 1990 yo lè nou rive nan 2050 pandan y ap asire ke omwen 35 pousan avèk yon 
objektif 40 pousan nan avantaj ki genyen nan envestisman nan enèji pwòp pou 
benefisye kominote defavorize yo epi fè pwogrè avanse nan direksyon sib efikasite 
enèji eta a pou lane 2025 la pou diminye konsomasyon enèji sou sit la pou 185 mil 
milya BTU (inite tèmik britanik) nan ekonomi enèji itilizasyon final.  
  

Enfòmasyon sou NYPA  
NYPA, ki se pi gwo òganizasyon elektrik piblik eta a ki nan nasyon an, ap jere 16 
etablisman ki ap jenere elektrisite ak plis pase 2,253 kilomèt sikwi liy transmisyon yo. 
Plis pase 80 pousan elektrisite NYPA pwodwi se enèji idwolik renouvlab ki pwòp. NYPA 
pa itilize lajan taks oswa kredi Eta. Li finanse operasyon li yo apati obligasyon yo vann 
ak revni li resevwa an gran pati atravè elektrisite yo vann. Pou w jwenn plis enfòmasyon 
vizite www.nypa.gov epi swiv nou 
sou Twitter @NYPAenergy, Facebook, Instagram, Tumblr ak LinkedIn.  
  

###  
  
  

 
Lòt nouvèl disponib sou sit www.governor.ny.gov 

